
Prolungaziun da la zona da planisaziun  

Als 11 mai 2009 ha il Cumün da Sent publichà üna zona da planisaziun in vista a la revisiun 

totala da la planisaziun locala, la quala es gnüda modifichada als 11 favrer 2010 ed als 10 

schner 2011. Quella ha il böt 

 

1. d’adattar l’uorden fundamental a las nouvas ledschas e planisaziuns surordinadas, 

2. d’examinar l’uorden fundamental i’l territori da Fora da Büz. 

Il Cussagl cumünal ha decis in sia sezzüda dals 14 favrer 2011 da prolungar per duos ons ils böts 

manzunats survart (art. 21, alinea 3 KRG) fin als 11 mai 2013. Il departamaint d’economia publica e 

fats socials ha, cun decret dals 7 marz 2011, acconsenti a la prolungaziun. 

 

Cunter quista prolungaziun da la zona da planisaziun as poja recuorrer infra 30 dis daspö la 

publicaziun publica pro la Regenza (art. 101 KRG). 

 

 

Sent, 12 avrigl 2011 Il Cussagl cumünal 
 

 

Publicaziuns da fabrica 
Il Cussagl cumünal ha decis illa sezzüda dals 28 marz 2011 da publichar las dumondas da fabrica be 
plü illas chaistas nairas da publicaziuns ed aint l’internet. Cun quista masüra as spargna pels patruns 
da fabrica sco eir pels mansterans per bain quant temp d’aspet per survgnir ün permiss da fabrica. 
Implü ha il Cussagl cumünal decis da montar a Crusch ed eir a Sur En üna chaista naira per las 
publicaziuns. 
 Uffizi da fabrica 
 
Marcas da chans 2011 (ultim termin) 
Chi chi nu n’ha amo tut in consegn la marca dal chan 2011, dess far il bain e passar in büro 
cumünal dürant las uras da büro. 

Administraziun cumünala 
 

 

Testamaints / disposiziuns testamentaras 
Fin la fin dal 2011 d’eira l’Uffizi dal circul respunsabel per l’archivaziun da testamaints/disposiziuns 
testamentaras. A partir dals 1. schner 2011 es quai, tenor disposiziun dal departamaint da güstia, 
sgürezza e sandà dal Chantun Grischun, ün’incumbenza da l’administraziun cumünala. Quista lezcha 
vain surdatta a la controlla d’abitants. Das-chain render attent, cha pro müdamaints da domicil sto il 
testamaint/disposiziuns testamentaras gnir deposità pro’l nouv lö da domicil. 
 

La controlla d’abitants 



 
 
 
 
Placas da velos e töffins 
A partir da subit as poja retrar placas per velos e töffins dürant las uras da büro. La placa pel 
velo cuosta frs. 6.00. Las placas pels töffins cuostan frs. 55.-- al toc. 
 

Chancellaria cumünala 
 
 
Giantar cumünaivel dal mai 2011 
Nos giantar da cumpagnia dal mais mai ha lö als 19 mai 2011 illa chasa cumünala Misoch a Sent. 
Annunzchar pro Erica Clalüna, tel. 081 864 07 59. Sperond sün üna gronda cumparsa ed ün bel 
temp. 
 La corporaziun evangelica 
 
 
Retreat Unterengadin (Eivna da sandà) 
In lügl vain manà tras a Sent ün’ eivna da sandà. Infuormaziuns as chatta suot la pagina d’internet 
http://www.kunstderenergie.ch/PDF%20Flyer%20Retreat%20Unterengadin%202011.pdf. 
Adressa da contact: Petra Martinet-Rusch, 071 344 25 52 o martinet@kunstderenergie.ch  
 

Petra Martinet-Rusch 
 
 
Ils cults divins festivs 
17 avrigl: Confirmaziun 
10.00 Cult divin cun musica instrumentala 
11.00 Apero davant baselgia 
Ils confirmands sun:  Fadri Preuss, Rebecca Tschalär, Simon Hänny, Selina Planta,  
 Angelo Gartmann, Sonja Theiner, Gian Fadri Lansel ed Arno Valentin 
 
22 avrigl: Venderdi sonch 
10.00 Meditaziun da la Paschiun 
 
24 avrigl: Pasqua 
10.00 Festa da la Resüstanza, cun Soncha Tschaina 
 
Congedi dal ravarenda Jörg Büchel 
Dals 25 avrigl – 25 lügl das-ch eu rinfrais-char meis stüdis e perfecziunar la pratcha cun divers cuors 
ed eir lavuors preparatoricas a chasa. Dürant quist temp am rimplazza duonna rav. Marguerite 
Schmid-Altwegg. Ella starà per quist temp sü Segl Maria ed a Sent. Ils numers da telefon sun: 081 
284 14 42 e 079 583 06 58. 
 
  Pravenda evangelica  
 
 
Avis – Furnaria Benderer 
La furnaria Benderer es dürant il mais mai la davomezdi serrada. 
Nus giavüschain da tour cogniziun da quist avis. 

Furnaria Benderer 
 
 
Plazza da sport “Palüzot”: Ballapé per creschüts 
Mincha venderdi ans chattaina a partir da las 19.30 illa plazza da sport Palüzot per giovar a 
ballapè. Tuot ils creschüts sun fich bainvis. Nus ans allegrain da pudair giovar bels gös da ballapè 
sün nossa plazza da sport. 
 

Ils trenaders da ballapè dals 
scolars 

 
 



 
 
 
 
Program gitas 2011     
  
 Muntada: ▲ in meters  / Schmuntada:  ▼ in meters 
18.05.2011 Burgeis – Bergsee – Faulsee – St. Valentin; 3 uras; ▲ 350 / ▼ 150 
 Varianta: St. Valentin – Faulsee – St. Valentin; 2 uras; ▲ 150 / ▼ 150 
01.06.2011 Guarda – Ardez – Chanoua - Ftan; 3 uras; ▲ 200 / ▼ 200 
15.06.2011 Bever – Peidra Grossa – Cristolais - Schlarigna; 3 uras ▲ 250 / ▼ 220 
29.06.2011 Selfranga – Montbiel – Tobel - Klosters; 2½ uras; ▲ 200 / ▼ 250 
13.07.2011 Surlej – Lej dals Chöds - Champfer;  3½ uras; ▲ 300 / ▼ 350 
27.07.2011 Tschlin – Vadrain - Tschlin; 3 uras; ▲ 300 / ▼ 300 
10.08.2011 Schatzalp – Stafelalp - Matten; 3 uras; ▲ 250 / ▼ 420  
24.08.2011 Bernina – Sasal Mason – Alp Grüm - Bernina; 3½ uras; ▲ 300 / ▼ 250 
 Varianta: retuorn Alp Grüm – Bernina cul tren; 2½ uras; ▲ 100 / ▼ 250  
 
Remarchas generalas: 

• Persunas sur 55 ons sun amiaivelmaing invidadas 
• Important sun bunas s-charpas, bastuns da chaminar, giacca da vent e plövgia 
• Marenda our da la buscha 
• Annunzchas sun d’inoltrar fin il plü tard il lündeschdi a mezdi al postin da mincha cumün 
• Ils manaders inchaschan da mincha partecipant l’import da 20.00 frs. per cuvernar las spaisas 

generalas da tuotta stà; implü as sto calcular amo las spaisas da viadi 
• Mincha partecipant es respunsabel per sia sgüranza 
• Scha la gita sto gnir annulada, comunicheschan ils manaders quista dispusiziun als respunsabels 

da mincha cumün. Quel infuormescha als partecipants da seis cumün.  
• In avegnir pon ils partecipants da Scuol s’annunzchar a Lela, Daniel o Silva. Il numer da telefon 

da Silva: 081 864’19’63 / 079 623’46’02. 
 
Las annunzchas dals respunsabels da mincha cumün sun d’inoltrar als manaders fin il plü tard il 
lündeschdi a las 20.00 a: 

 Jon Poo Werro, tel. 081 862’29’66 o Lüzza Rauch, tel. 081 864’19’63 
 
 
 

Jon Poo Werro e Lüzza Rauch 
 
 
 
Vacanzas da pratcha dal meidi:  
La pratcha resta serrada da gövgia, ils 28 avrigl fin in dumengia, ils 15 mai 2 011. 
Il nomer d’ agüd urgiaint dals meidis da chasa d'Engiadina Bassa es 081 864 12 12 (24 uras/7dis 
l’eivna).  

 

Praxisferien im Mai:  
Die Arztpraxis bleibt von Donnerstag, den 28. April bis Sonntag, den 15. Mai 2011 geschlossen. 
Über die Notfallnummer der Hausärzte des Unterengadins 081 864 12 12 erreichen Sie rund um die 
Uhr an 7 Tagen der Woche direkt den diensthabenden Hausarzt.  
 
 
 Dna. Dr. med. Iris Zürcher 
 
 


